
使者引餘黨遁入山中○清理刑獄時春夏不雨議會審

獄囚以消天變　上命太監金瑛同三法司堂上官審之

　〈按此內臣五年審錄之始也出則齋勑張黃葢財道于大理寺爲三尺壇中坐尙書以下俱左右列坐〉

王驥擒苖虫富檻送京師伏誅尋召驥還

五月湖廣苗反右都御史王來保定伯梁寶率兵計之○

徐恭進兵討處賊敗績三司官沈麟耿定王成皆殁

六月南京宮殿災是月丙辰夜雷電大震風雨驟作謹身

殿火起延及奉天華葢二殿奉天諸門皆燬盡下詔赦天

下

　〈天順日錄記自王振擅權于上天象災異憂見卷畧不警畏狠恣愈甚且諱言災異時浙江紹興山暮雨平覽〉

　〈民吿于官不敢聞又地動白毛編生奏之如常又秩百二處山崩壓没人家數十户一處山移有聲叫三日盛〉

　〈數里不敢詳奏又黃河改徙東流于海渰没人家千係户又振宅新起于內府乾方未踰時一火而盡又再京〉

　〈殿宇一火而盡是夜大雨明日殿某上生荆𣗥二尺高始下詔赦盜不可遏喤不可滅天意不可冂胡寇乘樓〉

　〈大舉犯闕矣〉

前少保大學士致仕黃淮卒謚文𥳑○張楷撫平浙賊班

師

七月熒惑入南斗

　〈時侍講徐珵蘇州人頗知天文私語其友劉漙以不祥久之不退舍皆曰禍不遠矣亟命妻孥南歸皆重遷有〉

　〈難色珵怒曰爾不急去直待作韃子婦耶乃行〉

北虜也先大舉入寇大同兵失利邊塞城堡多陷没聲息

--

甚急王振不與大臣議挾　天子帥師親往百官伏闕上

章懇留不從是月十七日　駕行太監金瑛輔　郕王居

守文武大臣皆匆匆隨行官軍及私屬共五十餘萬人出

居庸關過淮來至宣府連日非風則雨人情恟恟聲息愈

急邊將井原等敗報踵至隨駕文臣連上章留之振怒皆

令掠陣未至大同兵士已乏糧僵屍滿路寇亦設備待我

深入至大同振又欲進兵北行益急迫脇成國公朱勇膝

行聽命户部尙書王佐竟日跪伏草中惟欽天監正彭德

清斥振曰象緯示警不可復前若有踈虞陷　乘輿于車

莽誰執其咎學士曹鼐曰臣子固不足惜　主上繫天下

安危豈可輕進振怒詈之曰倘有此亦天命也會暮有黑

雲如傘營雷雨大作滿營人畜驚懼振惡之會前軍西寧

侯宋瑛武進伯朱冕全軍覆没鎮大同中官郭敬密言于

振其勢決不可行振始有回意明日班師大同副總兵郭

登謂駕宜從紫荆關入庶保無虞振不聽

八月旣望我師敗績于土木　上北狩先數日師過雞鳴

山虜追至遣朱勇率兵五萬禦之勇無謀進軍鷂兒嶺虜

于山下兩翼邀阻夾攻殺之殆盡兵部尙書鄺野請　車

駕疾驅入關而嚴兵爲殿振怒曰爾豎儒安知兵事次日

駕至土木日尙未晡去懷來城二十里欲入保懷來振甾

